
სპორტული ორიენტირება საგანმანათლებლო სივრცეებში, როგორც სივრცითი 

აზროვნების განვითარების საშუალება  

  

ლიზა ბერიშვილია  

 

ელ-ფოსტა: liza.berishvili107@ens.tsu.edu.ge 
ა ივანე ჯავახიშვილის სახელობის თბილისის სახელმწიფო უნივერსიტეტის, ზუსტ და 

საბუნებისმეტყველო მეცნიერებათა ფაკულტეტის, გეოგრაფიის დეპარტამენტი, თსუ II კორპუსი, 

ჭავჭავაძის გამზირი 3, 0179, თბილისი, საქართველო  

 

 

სპორტული ორიენტირება წარმოადგენს ინტერდისციპლინურ საგანმანათლებლო 

პრაქტიკას, რომელიც აერთიანებს ფიზიკურ აქტივობას, სივრცულ-გეოგრაფიულ 

აზროვნებასა და გადაწყვეტილების მიღების უნარების განვითარებას. მოხსენება განიხილავს 

სპორტული ორიენტირების გამოყენების შესაძლებლობებს საგანმანათლებლო სივრცეებში, 

განსაკუთრებით სკოლამდელი, სასკოლო და საუნივერსიტეტო განათლების კონტექსტში. 

ნაჩვენებია, რომ ორიენტირების ელემენტების ინტეგრაცია სასწავლო პროცესში ხელს 

უწყობს არა მხოლოდ ფიზიკურ განვითარებასა და ჯანსაღი ცხოვრების წესის ფორმირებას, 

არამედ სივრცითი აზროვნების, რუკასთან მუშაობის, ანალიტიკური და სოციალური 

კომპეტენციების გაძლიერებას. პრაქტიკული მაგალითების საფუძველზე დასაბუთებულია, 

რომ სპორტული ორიენტირება შეიძლება იქცეს ეფექტიან ინსტრუმენტად გეოგრაფიული 

ცოდნის პრაქტიკული გამოყენებისა და გარემოსთან ცნობიერი ურთიერთობის 

ჩამოსაყალიბებლად.  

